
EON
Epitome of Nature

PENDIDIKAN BERKUALITI



Pengenalan

Dalam era globalisasi yang

penuh dengan maklumat tanpa

batasan, cabaran utama yang

dihadapi adalah bagaimana

untuk menapis, memahami,

dan mengaplikasikan ilmu

secara efektif.

Pendidikan di peringkat

universiti bukan sahaja

bertanggungjawab untuk

membimbing pelajar dalam

menilai maklumat tetapi juga

memastikan pembelajaran

mereka memberi impak yang

berkekalan.

Selaras dengan Matlamat

Pembangunan Mampan (SDG)

4: Pendidikan Berkualiti, kita

perlu menyesuaikan kaedah

pembelajaran agar selari

dengan keperluan semasa,

membolehkan setiap individu

mengakses ilmu yang relevan

serta mengaplikasikannya

secara berkesan di dalam

kehidupan.

Konsep sulam dalam

pendidikan berkualiti

UiTM telah mengambil

pelbagai inisiatif dalam

merealisasikan SDG4,

termasuk melalui sumbangan

pelajaran dari Bahagian Zakat,

Sedekah dan Wakaf (ZAWAF),

kelas pengukuhan akademik,

kolaborasi antara universiti,

serta aktiviti berbentuk komuniti

dan kesedaran perpustakaan.

Salah satu program yang

semakin mendapat perhatian

ialah Service Learning

Malaysia – University for

Society (SULAM) yang

dilancarkan oleh Kementerian

Pendidikan Tinggi (KPT) pada

tahun 2019, dilaksanakan di

UiTM pada tahun 2020 dan

terus berkembang sehingga

kini. SULAM merupakan

pendekatan pembelajaran yang

memberi peluang kepada

pelajar untuk menyumbangkan

ilmu, kemahiran, dan

kompetensi

dalam bidang masing-masing

bagi menyelesaikan isu dalam

masyarakat. Pendekatan ini

bukan sahaja memperkaya

pengalaman akademik pelajar

tetapi juga menanamkan

kesedaran terhadap

kepentingan ilmu dalam

kehidupan seharian. Ia

menekankan pembelajaran

sepanjang hayat melalui

pengalaman praktikal yang

meningkatkan kefahaman dan

pemahaman mendalam

dalam sesuatu bidang. Oleh

itu, SULAM menjadi salah

satu kaedah terbaik dalam

memastikan ilmu yang

dipelajari dapat diaplikasikan

secara berkesan.

SULAM menjadi salah 

satu kaedah terbaik 

dalam memastikan ilmu 

yang dipelajari dapat 

diaplikasikan secara 

berkesan. 



Program Pendidikan Marin

(MEP) sebagai pemangkin

kelestarian

Sejak tahun 2018, stesen

penyelidikan marin (MARES)

UiTM Cawangan Perlis telah

membangunkan modul

Program Pendidikan Marin

(Marine Education Program –

MEP) yang kini diselaraskan

bersama program SULAM.

Program tahunan ini pada

awalnya disasarkan kepada

pelajar sekolah rendah bagi

memperkenalkan mereka

kepada dunia marin serta

meningkatkan kesedaran

terhadap persekitaran lautan.

Program ini menekankan di

mana perubahan dalam

ekosistem marin tidak hanya

Gambar 1: Peserta dari Sekolah Kebangsaan Pulau Tuba hadir mendaftar diiringi fasilitator 

bagi Program Pendidikan Marin (MEP) di Stesen Penyelidikan Marin, Pulau Tuba Langkawi 

(Sumber: Koleksi peribadi penulis)

memberi kesan kepada

hidupan laut tetapi juga mampu

mengubah keseimbangan

ekologi dunia secara

keseluruhannya. Integrasi MEP

dan SULAM membawa

manfaat berganda, ibarat

serampang dua mata bukan

sahaja kepada pelajar

universiti yang bertindak

sebagai fasilitator tetapi juga

kepada pelajar sekolah yang

menjadi peserta kepada

program berkenaan. Pelajar

dari Sarjana Muda Teknologi

Marin Lestari, UiTM

memainkan peranan sebagai

penganjur dan tenaga

pengajar, membimbing peserta

muda dalam memahami

kepentingan pemuliharaan

alam sekitar.

Penglibatan mereka dalam

program ini bukan sahaja

meningkatkan kemahiran

komunikasi dan kepimpinan

tetapi juga mengukuhkan

pemahaman terhadap bidang

yang mereka pelajari.

Salah satu elemen penting

dalam program ini adalah

tanggungjawab fasilitator

untuk memastikan mereka

benar-benar memahami topik

yang diajarkan. Ini kerana

mereka perlu bersedia

menjawab setiap persoalan

yang diajukan oleh peserta,

sekali gus memberi

pengalaman pembelajaran

yang lebih mendalam.



Sementara itu, pelajar sekolah

yang menyertai program ini

mendapat perspektif baharu

tentang dunia marin dan

kepentingan kelestarian alam

sekitar. Diharapkan

pendedahan awal ini mampu

mencetuskan minat mereka

terhadap sains dan teknologi

marin serta mendorong mereka

mengamalkan gaya hidup

lestari.

Menuju pendidikan berkualiti

dan lestari

Bagi memastikan

keberkesanan penyampaian

ilmu, selain bersifat santai

program MEP menekankan

dua konsep utama dalam

proses pembelajaran:

1. Penerangan Interaktif (Input

Learning) – Melibatkan sesi

pembelajaran secara

bimbingan dengan

penggunaan bantuan visual,

komputer, dan alatan

interaktif yang mampu

memberikan gambaran jelas

terhadap sesuatu topik.

Dalam kaedah ini, pemilihan

imej dan bahan bantu

mengajar oleh fasilitator

amat penting bagi

memastikan topik dapat

disampaikan secara

berkesan dan relevan

kepada peserta.

2. Pembelajaran Kinestetik

(Output Learning) –

Melibatkan aktiviti praktikal

seperti permainan

pendidikan dan eksperimen

lapangan. Melalui

pendekatan ini, peserta

Gambar 2: Fasilitator menarik minat dan kreativiti peserta muda 

melalui Program SULAM berkonsepkan marin lestari yang 

diadakan bersama Komuniti Kampung Tersusun Sena Luar, 

Padang Besar Perlis (Sumber: Koleksi peribadi penulis)

dapat mengalami sendiri

proses pembelajaran secara

aktif, meningkatkan

kefahaman mereka terhadap

konsep yang diajar.

Fasilitator memainkan

peranan utama dalam

memastikan kedua-dua

kaedah ini berjaya

diaplikasikan. Justeru,

mereka dengan kreativiti

berkumpulan perlu

merancang dengan teliti

setiap aktiviti bagi

memastikan program ini

mencapai objektif yang telah

ditetapkan.

Dalam hal ini, bimbingan

daripada para pensyarah dan

penyelidik stesen adalah

amat penting bagi

membangunkan modul

pembelajaran yang berkualiti

dan berimpak tinggi.

Gabungan SULAM dan MEP

mencerminkan usaha

berterusan dalam

memastikan pendidikan

berkualiti yang bukan sahaja

memberi manfaat kepada

individu tetapi juga kepada

masyarakat dan alam sekitar.

Pelaksanaan program

sebegini membolehkan

pelajar mengembangkan

kemahiran interpersonal

mereka, membina kepakaran

serta mengaplikasikan ilmu

yang dipelajari dalam situasi

sebenar.

Di samping itu, melalui

penglibatan dalam program

berbentuk komuniti, pelajar

dapat membina empati serta

memahami cabaran yang

dihadapi oleh masyarakat

sekeliling. Ini selaras dengan

matlamat SDG4 yang

menekankan kepentingan

pendidikan inklusif dan

berkualiti tinggi bagi

memastikan semua individu

mendapat peluang

pembelajaran sepanjang

hayat yang bermakna.



Kesimpulan

Dengan adanya integrasi

antara Program Pendidikan

Marin (MEP) dan Service

Learning Malaysia – University

for Society (SULAM), ianya

bukan sahaja

memperkukuhkan kualiti

pendidikan tetapi juga

membentuk generasi pelajar

yang lebih bertanggungjawab,

kreatif dan berdaya saing.

Pelajar bukan sahaja

mendapat manfaat akademik

melalui pengalaman

pembelajaran praktikal tetapi

Gambar 3: Program MEP yang dikendalikan oleh fasilitator bersama peserta dari 

Sekolah Kebangsaan Abi, Kangar Perlis (Sumber: Koleksi peribadi penulis)

juga memperoleh nilai-nilai

murni seperti kepimpinan,

komunikasi, dan empati

terhadap masyarakat.

Diharapkan program seperti

ini dapat diteruskan dan

diperkasakan di masa

hadapan, sekali gus

memberikan impak positif

yang lebih besar terhadap

pembelajaran pelajar dan

kesejahteraan masyarakat.

Pendidikan berkualiti bukan

hanya tentang memperoleh

ilmu tetapi juga tentang

bagaimana ilmu itu dapat.

dimanfaatkan untuk

kebaikan bersama, seiring

dengan konsep

pembelajaran sepanjang

hayat yang menekankan

nilai kelestarian.

SULAM juga 

membentuk generasi 

pelajar yang lebih 

bertanggungjawab, 

kreatif dan berdaya 

saing. 

